
ТАҚРИЗИ МУАССИСАИ ПЕШБАР 
ба диссертатсияи Салимзода Юсуф Баҳриддин дар мавзуи 

«Рақамикунонӣ ва таъсири он ба чомеа: таҳлили иҷтимоӣ-фалсафӣ» 
барои дарёфти дараҷаи илмии доктори фалсафа РЬО аз рӯйи ихтисоси 

6Э020Ю0 - Фалсафа (6Э020Ю6 - Фалсафаи иҷтимоӣ) 
Мутобиқати мавзуъ ва муҳтавои диссертатсия ба шиносномаи 

ихтисоси илмӣ. Мавзуи диссертатсияи докторанти РЮ  Салимзода Юсуф 
Баҳриддин «Ракамикунонӣ ва таъсири он ба ҷомеа: таҳлили иҷтимоӣ- 
фалсафӣ» аз рӯйи мазмун, мундариҷа ва самти таҳкикот пурра ба 
шиносномаи ихтисоси 60020100 - Фалсафа (60020106 - Фалсафаи иҷтимой) 
мувофикат менамояд. Дар баробари ин, ихтисоси мазкур, ки аз ҷониби 
Комиссияи олии аттестатсионии назди Президенти Ҷумҳурии Тоҷикистон 
тасдик гардидааст, масоили фалсафаи иҷтимоӣ, таҳлили фалсафии тағйироти 
ҷомеа, раванд ва ниҳодҳои иҷтимоиро фарогир аст.

Ба маънои дигар, мавзуи таҳқикот - ракамикунонӣ ҳамчун раванди 
технологӣ ва таъсири он ба ҷомеа - бевосита дар доираи фалсафаи иҷтимоӣ 
ва ҷомеашиносӣ мавзуи таҳкикшаванда мебошад. Дар диссертатсияи мазкур 
бошад, маҳз масоили ҷомеаи рақамӣ, ҷомеаи шабакавӣ, ҳукумати электронӣ 
ва амнияти иттилоотӣ ҳамчун равандҳои иҷтимоии замони муосир баррасӣ 
мегарданд, ки ин тамоилгирии мавзуъ нишонаи равшани мувофиқати мавзуъ 
бо шиносномаи ихтисоси илмиро дорад.

Мубрамии мавзуи (предмети) таҳқиқот. Ташхиси диссертатсия 
нишон дод, диссертант ракамикунониро аз дидгоҳи фалсафаи иҷтимоӣ як 
падидаи нав ва ниҳоят таъсиргузори замони муосир, як раванди тулонии 
гузариш ба технологияҳои ракамӣ меҳисобад, ки таъсири он ба ҳаёги 
инсоният дар ҳолати тавсеа карор' дорад. Мавзуи мазкур дар замони муосир 
ба яке аз муассиртарин омилҳои тагйирпазирии ҳаёти иҷтимоӣ, иктисодй ва 
сиёсии ҷомеаи инсонй табдил ёфта аст, ки он ҳаёти инсон, сохтори ниҳодҳои 
иҷтимоӣ ва равобити байни давлату ҷомеаро аз бунёд дигаргун месозад. 
Бинобар ин, унвонҷӯ дуруст зикр менамояд, ки дар шароити ҷомеаи муосир



таҳлили фалсафӣ-иҷтимоии раванди рақамикунонӣ ва дурнамои татбиқи он 
дар ҳар як кишвари соҳибистиқлол, аз ҷумла Ҷумҳурии Тоҷикистон аз 
мавзуи бисёр мубрам ва ниёзманди таҳлили иҷтимоӣ - фалсафӣ ба ҳисоб 
меравад. Дар робита бо ин, муаллифи диссертатсия мубрамии масъалаи 
мазкурро дар якчанд нукта муайян намудааст:

Пеш аз ҳамма кайд кардан зарур аст, ки то айни замон дар доираи 
илмҳои фалсафӣ-иҷтимоии ватанӣ таҳкиқоти мустақилона ва мукаммал дар 
бораи рақамикунонӣ - ҳам аз нуқтаи назари назариявию методологӣ ва ҳам 
дар иртибот бо вазъи имрӯзаи Тоҷикистон анҷом дода нашудааст. Ҳарчанд, 
баъзе аз муҳаққикони ватанӣ, аз ҷумла профессорон Р.Ҷ.Ҳайдаров, 
Х.У.Идиев, Д.Н.Маҳмадизода, Б.Ҷ.Самиев ва дигарон ба таҳқиқи ҷанбаҳои 
ҷудогонаи мавзуъ таваҷчуҳ зоҳир намудаанд, аммо таҳлили ҷомеъ ва 
пайвастаи фалсафӣ-иҷтимоии рақамикунонӣ ҳамчун раванди технологию 
иҷтимоӣ дар заминаи Тоҷикистон дар шакли таҳкиқоти илмии мустакил пеш 
аз ин амалӣ нагардида буд. Таҳқиқи масъалаи мазкур дар доираи як кори 
илмии муназзам аз актуалӣ будани он гувоҳӣ медиҳад;

Ҷумҳурии Тоҷикистон дар силсилаи ҳадафҳои стратегии миллии 
рушди худ ба татбиқи ҳукумати электронӣ, рушди иқтисодиёти ракамӣ ва 
таъмини амнияти иттилоотӣ аҳаммияти махсус медиҳад. Бахусус, Асосгузопи 
сулҳу ваҳдати миллй - Пешвои миллат, Президенти Ҷумҳурии Тоҷикистон 
муҳтарам Эмомалӣ Раҳмон дар Паёмҳои солонаи худ пайваста ба зарурати 
рақамикунонии соҳаҳои иқтисод, маориф, тандурустӣ ва мудирияти давлатӣ 
таваҷҷуҳ хосса медиҳанд. Ба ин асос, таҳлили илмии ин раванд барои 
таъмини пояи назариявии сиёсати рушди ракамии кишвар аз рӯзмарра 
будани худ далолат мекунад;

Навгонии дигари диссертатсия дар он ба назар мерасад, дар шароите 
ки ба истилоҳ «ҷангҳои иттилоотӣ» ба воситаи Интернет ва шабакаҳои 
иҷтимой шиддат гирифтаанд, масъалаи амнияти иттилоотии кишвар ва 
татбики технологияҳои ракамӣ барои ҳифзи манфиатҳои миллй мавзуи бисёр 
ҳассос ва ниёзманди омӯзиши амиқи ф а л с а ф ӣ - и ҷ т и м о ӣ .  г а р д и д а а с т ;

Ба андешаи диссертант навгонии дигаре таҳқиқоти илмии мазкур 
масъалаи таъсири рақамикунонӣ ба ҳувияти иҷтимоии фард - шахсияти 
рақамӣ, иҷтимоигардии маҷозӣ ва тағйири арзишҳои инсонй зери таъсири 
технологияҳои нав - яке аз масоили нодири таҳқиқнагашта дар фалсафаи 
иҷтимоии тоҷик аст. Ҳамаи ин омилҳо дар маҷмуъ, мубраммияти таҳқиқоти 
мазкурро таҷассум медоранд.



Дараҷаи асосноккунии гузоришҳои илмй, хулосаю пешниҳод, ки 
дар диссертатсия оварда шудаанд. Таҳлили диссертатсия нишои дод, ки 
муаллифи он зимни таҳкиқи мавзуи мазкур сарчашмаҳои илмӣ ва корҳои 
таҳқиқотии олимони зиёди ватанӣ ва хориҷӣ, ки дар бораи фаҳмиш ва шарҳу 
тавзеҳи падидаи рақамикунонӣ назарияҳои гуногуни илмӣ пешниҳод 
кардаанд ва имрӯз мавриди корбарӣ қарор доранд, дар сатҳи зарурй истифода 
бурдааст. Ин амал гувоҳӣ аз он медиҳад, ки диссертант аз навтарин 
рӯйкардҳои назариявии ҷаҳонӣ огоҳӣ дорад ва натиҷаҳои таҳқиқоти ватаниро 
дар заминаи ин назарияҳо дарк ва тавсиф намудааст.

Мавриди таваҷҷуҳ аст, ки, дар диссертатсия санадҳои меъёрии ҳуқуқии 
ватанӣ - Консепсияи ташаккули ҳукумати электронӣ, Барномаи давлатии 
рушди ТИК, Қонунҳои Ҷумҳурии Тоҷикистон дар бораи иттилоот ва ҳифзи 
маълумоти шахсӣ ва ғайра - ба сифати заминаи ҳуқуқию меъёрии таҳқикот ба 
назар гирифта шудаанд. Ба андешаи мо, таҳлили фалсафӣ-иҷтимоии 
рақамикунонй дар шароити ҷомеаи муосири Тоҷикистон дар заминаи 
истифодаи санадҳои меъёрии ҳуқуқии амалкунандаи кишвар арзиши амалии 
таҳқиқотро афзун гардонидааст. Истифодаи беш аз 160 номгӯи адабиёти 
илмй дар раванди таҳқиқи масъала ва таҳияи диссертатсия ҷавобгӯи 
муқаррароти муайянкунанда мебошад.

Омӯзиши диссертатсия нишон дод, ки методологияи таҳкиқот ба 
таври муназзам татбик гардидааст: усулҳои диалектикй, таърихй-мантикй, 
таҳлили мукоисавй ва системавӣ дар якҷоягӣ истифода шудаанд. Ба андешаи 
инҷониб хулосаҳои диссертатсия аз матни таҳлилу баррасии мушаххаси 
сарчашмаҳо бармеоянд ва дар тавсияҳои амалй ба воқеияти ҷомеаи муосири 
Тоҷикистон таҳия шудааст. Ҷолиби диккат аст, ки нуктаҳои ба ҳимоя 
пешниҳодшаванда - ки чаҳор банди мукаммал ва аз ҷиҳати мантик 
баҳамвобастаро дарбар мегирад - аз муҳтавои асосии диссертатсия 
бармеоянд ва ҳар яке аз онҳо ҷанбаҳои гуногуни мавзуъро инъикос 
намудаанд.

Навгонии илмии таҳқиқ ва саҳеҳии натнҷаҳои гирифташуда.
Ташхиси диссертатсияи Салимзода Юсуф Баҳриддин нишон дод, ки 

таҳқиқоти илмии ба анҷом расонидашуда аз чанд ҷиҳати навгонии воқеии 
илмй дорад:

Аввалан, рақамикунонй бори нахуст дар доираи илмҳои иҷтимой ва 
фалсафии ватанй ҳамчун предмети мустақили таҳқикоти фалсафй-иҷтимой 
мавриди баррасии ҷомеа қарор дода шудааст. Дар ин росто, диссертант 
дуруст муайян намудааст, ки то ин вақт масоили ракамикунонй дар



Тоҷикистон, асосан дар масири рушди иктисодиёт, сиёсат ва ҳукук мавриди 
таҳкик қарор гирифтааст. Аз ин лиҳоз, дарвоқеъ ҳам, таҳлили фалсафӣ- 
иҷтимоии ин раванд иқдоми аввалин буда, аз навгонии умдаи кори илмӣ 
шаҳодат медиҳад.

Ба андешаи мо навгонии дигари диссертатсия дар он зуҳур ёфтааст, ки 
ӯ назарияҳои «ҷомеашиносии рақамӣ» (сИ§ка1 50с1о1о§у), «антропологияи 
рақамй» (сИ§Па1 ап!Ьгоро1о§у), ки дар онҳо ҷаҳони рақамӣ ҳамчун ҷузъи 
амалияи инсонӣ шарҳ дода мешавад, дар масири равандҳои иҷтимоию 
технологӣ дар Ҷумҳурии Тоҷикистон омӯхта натиҷабардорӣ намудааст.

Боз як навгонии диссертатсия Салимзода Ю.Б. рақамикунониро 
ҳамчун модели инноватсионии рушд ва идоракунии давлатӣ дар шароити 
бунёди ҷомеаи иттилоотӣ дар мисоли Тоҷикистон баррасӣ кардааст. Ӯ 
комилан дуруст зикр намудааст, ки нақши технологияҳои ТИК дар татбиқи 
ҳукумати электронӣ ва таъмини амнияти иттилоотии кишвар аз нуктаи 
назари фалсафаи иҷтимоӣ то кунун ба ин шакл мавриди таҳлили ҷомеъ қарор 
нагирифта буд.

Шиносоӣ бо диссертатсия собит намуд, ки саҳеҳии натиҷаҳои 
бадастомада бо далелҳои мустанади зерин тасдиқ мешавад: баррасии кор дар 
ҷаласаи васеи кафедраи фалсафа ва фарҳангшиносии ДДОТ ба номи С.Айнӣ 
(22 октябри соли 2025, суратмаҷлиси №3) ва тавсия барои ҳимоя; нашри панҷ 
мақолаи илмӣ дар нашрияҳои тавсияшудаи КОА-и назди Президенти 
Ҷумҳурии Тоҷикистон; иштирок дар конференсияҳои ҷумҳуриявӣ ва 
баррасии маърузаҳо аз ҷониби диссертант.

Дараҷаи эътимодиокии натиҷаҳои таққиқ, дурустй ва асоснокии 
натиҷаҳои таҳқиқ. Таҳлили диссертатсия нишон дод, ки эътимоднокии 
натиҷаҳои таҳқикотро дақиқӣ ва саҳеҳии маълумот, кифоя будани ҳаҷми 
мавод, коркарди натиҷаҳои таҳқиқот ва ҳаҷми интишорот, гузаронидани 
таҳқиқи бовариноки диссертатсионӣ тасдиқ мекунад. Хулоса ва тавсияҳои 
пешниҳод намудаи муаллифи диссертатсия ба таҳлили илмии натиҷаҳои 
таҳқиқоти назариявӣ ва амалии гузаронида шуда асос ё.фтаанд.

Натиҷаҳои таҳқиқоти хешро диссертант дар шакли маърузаҳо дар 
конференсияҳои илмию назариявии ватанй, аз ҷумла конференсияи 
ҷумҳуриявии «Накши ҷавонон дар таҳкими сулҳу субот» (ДДОТ ба номи 
С.Айнй 24-25 майи 2024) ва конференсияи «Ҳафтаи илм» (25 апрели 2025) - 
мавриди баррасӣ карор гирифтааст. Нашри панҷ мақолаи илмй дар 
маҷаллаҳои тавсияшуда эътирофкардаи КОА-и назди Президенти Ҷумҳурии 
Тоҷикистон аз татбиқи натиҷаҳои диссертатсия далолат мекунанд.



Саҳми шахсии довталаби дарёфти дараҷаи илмӣ. Ташхиси 
диссертатсия нишон дод, ки ҳадафҳо ва вазифаҳои омӯзиш, санҷиши 
манбаъҳои иттилоот, муайян кардани объект ва предмети таҳқиқот, 
муқаррар намудани масъалаҳои асосии таҳқиқот, коркард ва тафсири 
маълумоти бадастомада, муқаррароти назариявӣ ва методологӣ, тавсияҳо 
ва хулосаҳои дар диссертатсия овардашуда, натиҷаи таҳқиқоти 
мустақилонаи довталаб маҳсуб меёбад.

Нашри натиҷаҳои таҳқиқ дар маҷаллаҳои тақризшавандаи илмӣ.
Дар диссертатсия ва автореферат ба таври возеҳ нишон дода шудааст, 

ки натиҷаҳои таҳқиқот ва муҳтавои асосии диссертатсия дар 5 мақолаи 
илмии муаллиф, ки дар маҷаллаҳои илмии аз ҷониби КОА-и назди 
Президенти Ҷумҳурии Тоҷикистон тавсияшуда мебошанд, ба нашр 
расидаанд.

Арзёбии мазмуни диссертатсия ва дараҷаи ба итмом расидани он. 
Сохтор ва ҳаҷми диссертатсия. Шиносои бо мундариҷаи кори илмӣ нишон 
дод, ки вай аз муқаддима, се боб, шаш зербоб, хулоса, тавсияҳои амалй ва 
рӯйхати адабиёти истифодашуда иборат аст. Ҳаҷми умумии он 169 саҳифаро 
дарбар мегирад. Ин сохтор ва ҳаҷм ба талаботи муқарраршудаи КОА-и назди 
Президенти Ҷумҳурии Тоҷикистон барои дараҷаи РЬБ мувофикат мекунад.

Муаллиф дар муқаддима мубрамии мавзуи таҳқиқот, дараҷаи 
омӯзиши мавзуи илмӣ, мақсад ва вазифаҳо, объект ва предмети таҳқиқот, 
асосҳои назариявию методологӣ, навгонии илмй, нуктаҳои ба ҳимоя 
пешниҳодшаванда, аҳаммияти назариявию амалй ва дараҷаи эътимоднокии 
натиҷаҳоро ба таври пурра ва аз нуқтаи назари мантиқӣ баён намудааст.

Боби якуми диссертатсия - «Асосҳои назариявию методологии 
омӯзиши масоили рақамикунонӣ» - ки аз ду зербоб иборат аст, масоили 
зеринро дар бар мегирад: ракамикунонй ҳамчун объекти омӯзиши илмҳои 
иҷтимоӣ (зербоби 1.1) ва Интернет ҳамчун омили дигаргуншавии 
муносибатҳои иҷтимой (зербоби 1.2).

Унвонҷӯ дар ин боб ба баррасии ақидаҳои гуногуни олимони ватанию 
хориҷӣ таваҷчуҳ зоҳир намуда, қайд кардааст, ки мафҳуми рақамикунонӣ 
бори аввал соли 1995 ба адабиёти илмӣ ворид гашта, вобаста ба арзи вуҷуд 
намудани мошинҳои ҳисоббарорӣ ва рушди илми кибернетика дар солҳои 
ҳафтодуми асри XX алоқаманди дорад. Ин таҳлили таърихию мантиқии 
мафҳум дар адабиёти ватанӣ заминаи методологии тафсири назариявии 
рақамикунониро ташкил медаҳанд.



Боби дуюми диссертатсия - «Ракамикунонӣ ҳамчун омили рушди 
ҷомеаҳои муосир» - ки аз ду зербоб иборат аст, ба масоили ҷомеаи шабакавӣ 
ҳамчун ҳадафи ниҳоии раванди ракамикунонӣ (зербоби 2.1) ва накши 
технологияҳои ТИК дар раванди рақамикунонии ҷомеа (зербоби 2.2) 
бахшида шудааст.

Ба андешаи мо, боби мазкур яке аз кисматҳои асосӣ ва мукаммали 
диссертатсия буда, дар он диссертант назарияҳои «ҷомеаи шабакавӣ»-и 
М.Кастеллс ва «ҷомеашиносии рақамӣ»-и Д.Луптонро ба риштаи қазоват 
кашида нишон додааст, ки рақамикунонӣ сохтори иҷтимоии ҷомеа, шаклҳои 
ҳамбастагии иҷтимоӣ ва ҳувияти фардиро куллан тағйир медиҳад. Дар 
зербоби 2.1 диссертант таъкид кардааст, ки «ҷомеаи шабакавй» тавре ки 
М.Кастеллс тавсиф кардааст, дар он инсон дар интихоби ҷамоатҳо ва 
робитаҳои иҷтимоии худ мустақилияти бештар пайдо мекунад, вале дар айни 
ҳол хатари нобаробарии рақамӣ ва ба ҳошия рондани онҳое, ки дар 
мубодилаи иттилооти ҷаҳонй иштирок намекунанд, бокй мемонад.

Боби сеюми диссертатсия - «Рақамикунонй ҳамчун абзори рушДи 
босуръати Тоҷикистон» - унвон дошта, аз ду зербоб иборат аст. Зербоби 
аввал ба масъалаи рақамикунонӣ ҳамчун омили муҳими пешгирии коррупсия 
ва ташаккули ҳукумати электронй дар Тоҷикистон бахшида шудааст. 
Масоили меҳвари зербоби дуюми боби мазкурро накши рақамикунонӣ дар 
таъмини рутттпи иқтисодиёти рақамй ва амнияти иттилоотии Тоҷикистон 
ташкил медиҳад.

Диссертант нишон додааст, ки дар Ҷумҳурии Тоҷикистон тамоили 
рақамикунонии идоракунии давлатй аллакай дар заминаи Консепсияи 
ташаккули ҳукумати электронӣ ва дигар санадҳои меъёрию ҳукукӣ таҳким 
ёфтааст. Аммо барои расидан ба истиқлоли технологй бояд низоми миллии 
инноватсионй - аз ҷумла рушди кадрҳои баландихтисос дар соҳаи ТИК, 
ташкили технопаркҳо ва марказҳои иттилоотӣ ва гузариш ба раванди 
бекоғазии мудирияти давлатӣ дар доираи Агентии инноватсия таҳким дода 
шавад.

Такризи диссертатсия маълум кард, ки хулосаҳо мантиқан аз 
мундариҷаи бобҳо бармеоянд ва пайдарпайии мантиқии тафаккури 
диссертантро аён месозанд. Тавсияҳои амалии муфассал низ мушаххас, воқеӣ 
ва дар заминаи далелҳои илмй баён шудаанд.

Мутобиқати барасмиятдарории диссертатсия ба талаботи 
Комиссияи олии аттестатсионии назди Президенти Ҷумҳурии 
Тоҷикистон.



Диссертатсияи довталаби дараҷаи илмӣ бо риояи талаботи Комиссияи 
олии аттестатсионии назди Президенти Ҷумҳурии Тоҷикистон ба расмият 
дароварда шудааст. Диссертант ҳангоми таҳияи кори таҳкикотӣ талаботи 
“Дастурамал оид ба тартиби барасмиятдарории диссертатсия, автореферати 
диссертатсия ва дигар маводи илмӣ”-ро, ки бо фармоиши раиси Комиссияи 
олии аттестатсионии назди Президенти Ҷумҳурии Тоҷикистон аз 27 декабри 
соли 2024, №493 тасдик шудааст, пурра ба инобат гирифтааст.

Таҳқиқи диссертатсия аз ин ҷиҳат қобили дастгирй мебошад, ки 
ба талаботи бандҳои 31-33-и “Тартиби додани дараҷаҳои илмй”, ки бо карори 
Ҳукумати Ҷумҳурии Тоҷикистон аз 30.06.2021, №267 тасдиқ шудааст, 
мувофиқ мебошад. Диссертант тавонистааст, ки сохтори кори таҳкиқотии 
худро дуруст таҳия карда, объект ва предмети таҳкиқро дар алоқамандӣ бо 
мавзуъ, вазифаҳои таҳқиқот дар ҳамоҳангӣ бо ҳадаф ва нуктаҳои ба ҳимоя 
пешниҳодшаванда, бо баёни навгониҳои илмӣ муайян намуда, тавассути 
методологияи илмӣ онро таҳлилу баррасӣ ва натиҷагирӣ намояд. Риояи 
равиши пайдарпайии мантиқи фикр дар ҳама бахшҳо ва қисмҳои 
диссертатсия мушоҳида шуда, дидгоҳи диссертант асосноку илмй мебошанд.

Инчунин, диссертатсия барои ҷомеаи муосири Тоҷикистон дар ду 
самт дорои аҳаммияти амалӣ аст: аз як тараф, барои таҳкими пояи 
назариявии сиёсати рушди рақамии кишвар хизмат хоҳад кард; аз тарафи 
дигар, натиҷаҳои бадастомада дар таҳияи курсҳои таълимй - аз ҷумла курси 
«Назарияи рақамикунонӣ» ва семинарҳо барои докторантон ва магистрантон 
- истифода бурда мешаванд.

Эродҳо ва ҳолати баҳсталаб доир ба диссертатсия. Бояд зикр кард, 
ки ба ғайр аз нуктаҳои дар боло зикргашта, кам нестанд. Дар баробари 
дастовардҳои илмии зикршуда, аъзоёни кафедра дар раванди баррасии кор 
баъзе нуктаҳои баҳсталаб ва эродҳоро ошкор намуданд, ки ба назар
гирифтани онҳо ба такмили минбаъдаи таҳқиқоти мазкур мусоидат мекунад.

1. Дар зербоби 1.1. -и боби якум диссертант ба таври муфассал 
фаҳмиши илмии ракамикунониро дар консепсияҳои гуногуни илмӣ таҳқиқ ва 
муқоиса мекунад. Аммо аз матни диссертатсия бармеояд, ки диссертант ба 
таври дақиқ ба мафҳуми рақамикунонӣ таърифи илмии худро зикр
надоштааст.

2. Дар зербоби 2.1. -и боби дуюм, ки ба консепсияи «ҷомеаи
шабакавӣ» бахшида шудааст, диссертант назарияи М.Кастеллсро ба таври 
мушаххас таҳлилу муқоиса мекунад, аммо нуктаи интиқодиеро, ки аз тарафи 
баъзе назарияшиносон нисбати ин консепсия, аз ҷумла дар заминаи



нобаробарии рақамӣ ва эхтимоли паҳнсозии назорат ва кудрати корпоративӣ, 
ки аз тарифи ширкатҳои технологии бузург роҳандозӣ мешавад, ба эътибор 
намегирад.

3. Зербоби 3.1, ки ба ракамикунонӣ ҳамчун самти афзалиятноки 
татбики ҳукумати электронӣ дар Тоҷикистон бахшида шудааст, баъзан аз 
сатҳи таҳлили фалсафию иҷтимоии мушаххас ба тавсифи санадҳои меъёрии 
ҳуқуки мегузарад. Ба андешаи мо, агар диссертант ин санадҳои ҳуқукиро 
бештар аз дидгоҳи фалсафаи иҷтимоӣ, аз ҷумла тавассути мафҳумҳои 
«демократияи ракамӣ», «шаффофияти ҳокимияти давлатӣ», «иштироки 
шаҳрвандон» баррасӣ мекард, арзиши амалию назариявии таҳкикот боз 
дучанд мегашт.

4. Дар баъзе фаслҳои диссертатсия риояи якнавохтии термин ва 
истилоҳоти фалсафӣ-иҷтимоӣ дар тарҷумаи тоҷикии мафҳумҳои хориҷӣ 
пурра таъмин нашудааст. Ба мисол, вожаҳои «с11§11;а1 зосю1о§у», «сИ§11;а1 
ап1;Ьгоро1о§у» ва «сИ§11а1 ШепШу» дар мавридҳои гуногун ба таври гуногун 
тарҷума шудаанд. Барои мукаммалтар шудани матни диссертатсия ва 
созгории истилоҳотӣ ислоҳи ин нуктаи ҷузъӣ зарартро пеш меоварад.

Эродҳои баёнгардида хусусияти бунёдӣ надоранд ва арзиши 
назариявию амалии диссертатсияро коҳиш намедиҳанд. Диссертатсия дар 
маҷмуъ, ҳамчун таҳкикоти илмии мустакилона анҷомёфта ва дорои навгонии 
вокеии илмӣ баҳо дода мешавад.

Хулосаи умумй оид ба диссертатсия. Диссертатсияи Салимзода 
Юсуф Баҳриддин дар мавзуи «Рақамикунонӣ ва таъсири он ба ҷомеа: 
таҳлили иҷтимоӣ-фалсафӣ» кори таҳкикотии мустакилона ва мунтазаме аст, 
ки дар сатҳи зарурии РЬО иҷро гардидааст. Мавзуи диссертатсия ниҳоят 
мубрам ва аз лиҳози назариявию амалӣ аҳаммиятнок аст.

Дар диссертатсия нишон дода шудааст, ки рақамикунонӣ падидаест 
бисёрсоҳа ва бисёрпоя: он ҳам раванди технологӣ, ҳам падидаи иҷтимоию 
с{)арҳангӣ ва ҳам масъалаи сиёсии мубрам мебошад. Мавзуъ ва муҳтавои 
диссертатсия ба шиносномаи ихтисоси 60020100 Фалсафа (60020106 - 
Фалсафаи иҷтимоӣ) мувофиқ аст. Сарчашмаҳои таҳқиқот кофӣ ва 
эътимоднок мебошанд. Навгонии илмии кор ба таври равшан баён шудааст. 
Хулосаҳо аз мундариҷаи таҳлилу баррасии диссертант мантиқан бармеоянд. 
Автореферати диссертатсия мазмун ва мундариҷаи онро ба таври пурра 
инъикос менамояд.

Диссертатсияи мазкур ба талаботи «Тартиби додани дараҷаҳои илмӣ», 
ки бо қарори Ҳукумати Ҷумҳурии Тоҷикистон аз 30 июни соли 2021, №267



тасдиқ шудааст, пурра мувофиқ мебошад. Ба ин асос, Донишкадаи иктисод 
ва савдои Донишгоҳи давлатии тиҷорати Тоҷикистон ҳамчун муассисаи 
пешбар қатъиятмандона изҳор менамояд, ки диссертатсияи Салимзода Юсуф 
Баҳриддин дар мавзуи «Рақамикунонӣ ва таъсири он ба ҷомеа: таҳлили 
иҷтимоӣ-фалсафӣ» кори таҳқиқотии мустақилона ва дорои навгонии воқеии 
илмӣ аст ва муаллифи он Салимзода Юсуф Баҳриддин барои дарёфти 
дараҷаи илмии доктори фалсафа РЬБ аз рӯйи ихтисоси 6Э020100 - 
Фалсафа (60020106 - Фалсафаи иҷтимой) сазовор мебошад.

Тақризи муассисаи иешбар дар асоси муқаррароти бандҳои 76-79 ва 
81-и «Тартиби додани дараҷаҳои илмӣ», ки бо карори Ҳукумати Ҷумҳурии 
Тоҷикистон аз 30 июни соли 2021, №267 тасдик гардидааст, таҳия ва 
пешниҳод шудааст.

Тақриз дар ҷаласаи кафедраи ҷомеашиносии Донишкадаи иктисод ва 
савдои Донишгоҳи давлатии тиҷорати Тоҷикистон аз «28» майи соли 2026, 
Протоколи №10 муҳокима ва тасдиқ шудааст.
Дар ҷаласа 19 нафар омӯзгорони кафедра иштирок доштанд. Натиҷаи 
овоздиҳй: «тарафдор» - 19, «мукобил» - нест, «бетараф» - нест.

Доктори илмҳои фалсафа, профессори
кафедраи ҷомеашиносии ДИС ДДТТ Солиҷонов Р.

